ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 15-Ի N 1168-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՆԱԽԱԳԾԻ     
	 1. Ֆինանսների նախարարություն 
	28.09.2021թ.

	
	N 01/14-1/15627-2021

	Խաղողի մթերումների համար գործող կարգավորումներով բյուջետային երաշխիքի ներքո մինչև 650 մլն դրամ գումարի չափով վարկ ներգրավելու համար նախատեսված վարկի գումարի 50% սահմանաչափը 90% սահմանաչափով վերանայելու դեպքում կտրուկ կավելանա վարկերի վերադարձի ռիսկայնությունը, քանի որ դրանք ապահովված չեն լինելու այլ գրավով: Ընդ որում, առկա խնդիրների լուծման միակ տարբերակը պետության ֆինանսավորման կամ վերջինիս կողմից համապատասխան ֆինանսական գործիքների կիրառման ընտրության պրակտիկան ընդունելի չէ, քանի որ տվյալ դեպքում ֆինանսական կառույցները կարող են ոչ բավարար շահագրգռվածություն ցուցաբերել տրամադրված վարկերի ամբողջական ռիսկերը կառավարելու հարցում, որի արդյունքում անվճարունակության ամբողջ ռիսկը կկրի պետական բյուջեն:
Միաժամանակ հայտնում ենք, որ խնդրո առարկա որոշման նախագծի ընդունման նպատակը Որոշման ժամկետները ՀՀ կառավարության 02.09.2021թ. N 1436-Լ որոշմամբ սահմանված ժամկետներին (1 տարին դարձնել 3 տարի) համապատասխանեցնելու խնդիր էր լուծում, սակայն առաջարկությունը այդ տրամաբանությունից դուրս է:
Ելնելով վերոգրյալից՝ հայտնում ենք, որ պետական բյուջեի նկատմամբ պարտավորությունների կառավարման տեսանկյունից վերը նշված առաջարկությունը գտնում ենք ոչ նպատակահարմար: 
	1. Չի ընդունվել։
Տրամադրված վարկերի ամբողջական ռիսկերի կառավարման հարցում ֆինանսական կառույցների ոչ բավարար շահագրգռվածության մասին Ֆինանսների նախարարության մտահոգությունն ընդունելի է, սակայն ստեղծված իրավիճակում ընթացիկ տարվա խաղողի մթերման գործընթացի կազմակերպման  այլընտրանքային տարբերակը բացակայում է։

	 Ներկայացվել է Էկոնոմիկայի նախարարի 2021 թվականի սեպտեմբերի 25-ի N 
01/14160-2021 գրությամբ։ 2021 թվականի սեպտեմբերի 28-ի դրությամբ դեռևս կարծիք չի ստացվել։
	



